
   Z A K O N 

       O ZNAČAJNIM DATUMIMA, DOGAĐAJIMA I LIČNOSTIMA U TOKU ODBRAMBENO-OSLOBODILAČKOG RATA  NA PODRUČJU UNSKO-SANSKOG                         


                            KANTONA






Februar, 2022.godina

Adresa: Alije Đerzeleza 2,  Bihać 77000 telefon: 037/316-129, fax: 037/316-131 ,  web: www.vladausk.ba,  
e-mail: borci@vladausk.ba
Na osnovu člana 11.b) odjeljka A, poglavlja V Ustava Unsko-sanskog kantona – Prečišćeni tekst („Službeni glasnik Unsko-sanskog kantona“ broj: 1/04 i 11/04), na prijedlog Vlade Unsko-sanskog kantona, na sjednici održanoj dana _______, Skupština Unsko-sanskog kantona d o n o s i : 

   Z A K O N 

       O ZNAČAJNIM DATUMIMA, DOGAĐAJIMA I LIČNOSTIMA U TOKU ODBRAMBENO-OSLOBODILAČKOG RATA  NA PODRUČJU UNSKO-SANSKOG                         


                            KANTONA


DIO I OSNOVNE ODREDBE 

Član 1.
(Predmet Zakona)
Ovim Zakonom utvrđuju se značajni datumi, događaji i ličnosti u toku odbrambeno - oslobodilačkog rata na području Unsko-sanskog kantona (u daljem tekstu: Kanton), kao i način obilježavanja značajnih datuma, događaja i ličnosti, a s tim u vezi utvrđuje se lista značajnih datuma, događaja i ličnosti od značaja za Kanton, provođenje i nosioci aktivnosti obilježavanja i način  finansiranja.
Član 2.

(Primjena odredaba Zakona)
     Odredbe ovog Zakona primjenjuju se na području Kantona.
Član 3.

   (Definicije)
(1) Definicija značajnog datuma, događaja i ličnosti
a) Značajni datum -  je datum koji je u toku odbrambeno-oslobodilačkog rata odredio bitna dešavanja na području Bihaćkog okruga sadašnjeg Kantona;

b) Značajni događaj – događaj koji je je u toku odbrambeno-oslobodilačkog rata bio prekretnica i koji je dao pečat odbrani Bihaćkog okruga sadašnjeg Kantona;

c) Značajna ličnost -  smatra se pripadnik 5. korpusa Armije Republike Bosne i Hercegovine, pripadnici drugih korpusa, Ministarstva unutrašnjih poslova i Hrvatskog Vijeća Odbrane, koja je pokazala izuzetnu hrabrost i požrtvovanje, te ličnim zalaganjem dao izuzetan doprinos u vrijeme odbrambeno-oslobodilačkog rata na području Bihaćkog okruga, sadašnjeg Kantona. 


Značajna ličnost je i ličnost koja je u toku odbrambeno-oslobodilačkog rata pokazala 
izuzetnu hrabrost i požrtvovanje, kvalitetne osobine u rukovođenju i komandovanju 
jedinicama 5. korpusa Armije Republike Bosne i Hercegovine, Ministarstva unutrašnjih poslova i Hrvatskog Vijeća Odbrane.
(2) Definicija nosioca obilježavanja i nosioca aktivnosti

(a) Nosilac obilježavanja je kantonalni organ nadležan za obilježavanje značajnog datuma, događaja i ličnosti;
(b)  Nosilac aktivnosti obilježavanja je udruženje i druga institucija zadužena od strane nosioca obilježavanja za provođenje aktivnosti obilježavanja značajnog datuma, događaja i ličnosti.

DIO II ZNAČAJNI DATUMI, DOGAĐAJI I LIČNOSTI
Član 4.

(Značajni datumi)
(1)  Na temelju historijskih činjenica utvrđuju se značajni datumi koji su od značaja za Kanton:
1) 21. april, Dan početaka agresije na okrug Bihać- napad na Bosansku Krupu, 
2) 26. maj - 04. juni, Dani otpora stanovništva općine Ključ i Sanski Most, 
3) 16. juni, Dan odbrane grada Bihaća, 
4) 10. juli, Dan zločina nad civilnim stanovništvom pounja i posanja (tadašnji okrug Bihać),
5) 20. juli, Kolektivna dženaza - Dan sjećanja na žrtve najtežih zločina sa elementima genocida u dolini rijeke Sane, 

6) Dan formiranja brigada, jedinica istog ranga i 5. Regrutno nastavnog centra, 
7) 04. august, Dan formiranja Unsko sanske operativne grupe,

8) 15. maj,  Dan formiranja Namjenske vojne industrije okruga Bihać,
9) 21 .oktobar, Dan formiranja 5. korpusa Armije Republike Bosne i Hercegovine,
10) 19. decembar, Dan formiranja skupštine okruga Bihać,
11) 27. maj,  Dan formiranja Unsko-sanskog kantona, 
12) 06. august,  Dan deblokade Unsko-sanskog kantona,
13) 07. august, Dan oslobađanja Velike Kladuše,
14) 14. septembar, Dan oslobođanja Bosanskog Petrovca,

15) 15. septembar, Dan oslobođanja Ključa

16) 17. septembar, Dan oslobođanja Bosanske Krupe,

17) 10. oktobar, Dan oslobođanja Sanskog Mosta.
(2)  Datumi koji imaju državni značaj, a važni su Kanton i obilježavaju se na području Kantona.
1) 28. maj, Dan pogibije državne delegacije na čelu sa ministrom inostranih poslova R BiH dr. Irfanom Ljubijankićem,
2) 10. oktobar, Dan oslobađanja Unsko-sanskog kantona,

3) 01. mart, Dan neovisnosti Bosne i Hercegovine,
4) 25. novembar, Dan državnosti Bosne i Hercegovine,
(3)   Datumi koji su važni za Kanton, a obilježavaju na nivou Kantona putem organizacija, saveza, udruženja i drugih institucija:  
1) 10. februar, Dan Patriotske lige,
2) 09. april, Dan Teritorijalne odbrane R BiH,
3) 15. april,  Dan Armije Republike Bosne i Hercegovine,
4) 20. august, Dan formiranja Vazduhoplovne grupe Bihać, 
5) Drugi dan ramazanskog Bajrama, Dan šehida i poginulih boraca,
6) 09. maj, Dan nosioca najvećih ratnih priznanja i odlikovanja,

7) Dan heroja odbrambeno-oslobodilačkog rata,
8) 09. maj,  Dan logoraša,

9) 12. juni, Dan policije, 
10) 19. septembar, Dan rezervnog sastava policije,
11) 25 .maj, Dan Hrvatskog Vijeća Odbrane regije Bihać,
12) 30. maj, Dan ratne bolnice,
13)  Dani – stazama 5. korpusa Armije Republike Bosne i Hercegovine.

Član 5.
(Značajni događaji)

Na temelju historijskih činjenica utvrđuju se značajni događaji koji su od značaja za Kanton:

a) Operacija ,,SANA 95'',
b) Uvođenje 7. korpusa i drugih jednica ARBiH u zonu odgovornosti 5.korpusa,
c) Sadejstvo 5.korpusa Armije Republike Bosne i Hercegovine sa Hrvatskom vojskom u vojno-redarstvenoj operaciji HV pod nazivom ,,Oluja'',
d) Napadni boj pod nazivom ,,Plamen 92'' ,
e) Napadni boj pod nazivom ,,Gorica -03'',
f) Napadna borba „Munja 93“ ,
g) Odbrambena borba „Bojna 93“ ,
h) Februarski odbrambeni boj ,
i) Odbrambeno napadni boj ,,Sloboda'' ,


1) Obmanjujuća vojno obavještajna operacija ,,Tigar -94'',


2) Operacija Pećigrad ,


3) Operacija  Velika Kladuša .
j) Odbrambeni boj u okviru napadne operacije neprijatelja pod nazivom ,,Breza – 94'',
k) Napadni boj ,,Grmeč – 94'',
· Forsiranje rijeke Une i uspostava mostobrana Kolajevac.
l) Bitka za Kobiljnjak.
m) Napadni boj sa ciljem deblokade kantonalne bolnice, oslobađanje Vedrog polja, deblokada vodovoda Klokot i izlazak na Vijenac,  
· Oslobađanje podplješevičkog platoa .
n) Napadni boj „GRMEČ-95/1“, 

· Napadni boj „ZORA“,
o) Napadni boj „TROKUT 95“,
p) Odbrambeni boj u okviru napadne operacije neprijatelja pod nazivom ,,Mač i ,,Štit'', 

1) Slamanje mostobrana Čojluk, 

2) Zaustavljanje operacije MAČ.
Član 6.

(Značajne ličnosti)


Na temelju historijskih činjenica utvrđuju se značajne ličnosti sa područja Kanton:
a)
Heroji odbrambeno oslobodilačkog rata sa područja Kantona, 

b)
Komandanti samostalnih bataljona, komandanti brigada i jedinica istog ranga, divizija i Korpusa u 5.korpusu i Armije Republike Bosne i Hercegovine sa područja Kantona,

c)
Generali,

d)
Svi nosioci najvećih ratnih priznanja i odlikovanja  (DNRP)

e)
Ratni članovi skupštine okruga Bihać i ratni predsjednici (povjerenici).
Član 7.
(Drugi značajni datumi, događaji i ličnosti)

Jedinice lokalne samouprave mogu svojom odlukom utvrditi i druge značajne datume, događaje i ličnosti u skladu sa ovim Zakonom i Zakonom o principima lokalne samouprave u Federaciji Bosne i Hercegovine („Službene novine Federacije Bosne i Hercegovine“ broj:49/06, 51/09). 

DIO III NAČIN OBILJEŽAVANJA I PLANIRANJE AKTIVNOSTI
Član 8.

(Nosioci obilježavanja)
(1) Nosioci obilježavanja značajnih datuma, događaja i ličnosti je Vlada Kantona, Ministarstvo za pitanje boraca i ratnih vojnih invalida (u daljem tekstu: Ministarstvo) gradovi/općine na čijem se prostoru provode aktivnosti obilježavanja, kao i boračke organizacije, a u skladu i na način kako je to propisano Programom obilježavanja.
(2) Nosioci obilježavanja mogu ovlastiti i druge organe i institucije da u njihovo ime provedu aktivnosti vezane za obilježavanje značajnih datuma, događaja i ličnosti.
Član 9.

(Program obilježavanja i druge aktivnosti)
(1) Ministarstvo priprema Program obilježavanja značajnih datuma, događaja i ličnosti (u daljem tekstu: Program obilježavanja) kojim će se utvrditi sadržaj, način, vrijeme, mjesto i nosioci provođenja aktivnosti obilježavanja.
(2) Program obilježavanja na prijedlog Ministarstva donosi Vlada Kantona. 
(3) Program obilježavanja donosi se na period od jedne godine.
4) U cilju promovisanja vrijednosti proisteklih iz odbrambeno - oslobodilačkog rata Ministarstvo će provoditi aktivnosti usmjerene na očuvanje tekovina odbrambeno - oslobodilačkog rata na način što će finansirati / sufinansirati izradu dokumentarnih filmova, knjiga, časopisa, prigodnih radio televizijskih programa u svrhu promovisanja vrijednosti značajnih datuma, događaja i ličnosti iz perioda odbrambeno - oslobodilačkog rata utvrđenih u članu 4, 5. i 6. ovog Zakona. 
DIO IV  NAČIN FINANSIRANJA  
Član 10.

(Sredstva za obilježavanja značajnih datuma, događaja i ličnosti)

Sredstva za finansiranje aktivnosti obilježavanja značajnih datuma, događaja i ličnosti obezbjeđuju se iz Budžeta Kantona.
DIO V  PRELAZNE I ZAVRŠNE ODREDBE
         Član 12.

(Nadzor nad provođenjem )
Nadzor nad provođenjem ovog Zakona vrši Ministarstvo.

Član 13.
(Drugi značajni datumi, događaji i ličnosti)

(1) Jedinice lokalne samouprave mogu svojom odlukom utvrditi i druge značajne datume, događaje i ličnosti u skladu sa ovim Zakonom i Zakonom o principima lokalne samouprave u Federaciji Bosne i Hercegovine („Službene novine Federacije Bosne i Hercegovine“ broj:49/06, 51/09). 
Član 14.
(Obaveze drugih institucija) 

Gradska/općinska vijeća dužna su uskladiti svoje odluke o obilježavanju značajnih datuma, događaja i ličnost sa odredbama ovog Zakona u roku od 30 dana od dana stupanja na snagu.

Član 15.
(Stupanje na snagu)
Ovaj Zakon stupa na snagu danom objavljivanja u “Službenom glasniku Unsko-sanskog kantona”.
Broj : ___________/______ godine 



Predsjedavajući Skupštine   
Bihać,___________/ ______ godine 


    Unsko-sanskog kantona

